
QORAQALPOG‘ISTON SHAROITIDA  NO‘ХAT NAVLARI   

Annotatsiya. Maqolada no‘xat navlari poya balandligining  o‘sishiga ekish muddatlari va 
me’yorlarining tasiri o‘rganilgan. Polvon navi Iftixor va Yulduz navlariga nisbatan o‘simlik poyasining 
baland bo‘lib o‘sishi, 5-10 aprel muddatda ekilganda hamda gektariga 90 kg miqdorida urug‘ sarflash 
no‘xatning o‘sishi va rivojlanishiga ijobiy ta’sir ko‘rsatishi aniqlangan. 
Kalit so‘zlar: no‘xat, poya, navlar, o‘simlik balandligi, ekish muddatlari, ekish me’yorlari, o‘sish, 
rivojlanish. 
 
Аннотация. В статье представлены результаты исследований влияния сроков посева и норм 
высева на высоту растений различных сортов нута. Установлено, что сорт Полвон 
характеризовался большей высотой растений по сравнению с сортами Ифтихор и Юлдуз. 
Результаты исследований показали, что посев в период с 5 по 10 апреля при норме высева 
семян 90 кг/га оказывает положительное влияние на рост и развитие растений нута. 
Ключевые слова: нут, стебель, сорта, высота растения, сроки посева, нормы высева, рост, 
развитие. 
 
Abstract. The article presents the results of a study on the effects of sowing dates and seeding rates on 
plant height in different chickpea varieties. The results showed that the Polvon variety exhibited 
greater plant height than the Iftixor and Yulduz varieties. It was also established that sowing between 
April 5 and 10 at a seeding rate of 90 kg/ha had a positive effect on the growth and development of 
chickpea plants. 
Keywords: chickpea, stem, varieties, plant height, planting dates, seeding rates, growth, development. 

 
KIRISH 
No‘xat doni oziq-ovqatda ishlatiladi, undan har xil milliy taomlar 

tayyorlanadi va xashaki navlari mollarga em bo‘ladi. No‘xat doni tarkibida  
19-30% oqsil, 4-7% moy, 47-60% azotsiz ekstraktiv moddalar, 2,4 - 12,8 % 
kletchatka, 0,2-4,0% kul va shuningdek V vitamini, hamda mineral tuzlar bo‘ladi. 
Oziq-ovqatda uning oqish tusli urug‘lari, mollarga esa qoramtir rangli urug‘lar 
ishlatiladi [1]. 

No‘xat qadimiy madaniy ekinlardan biridir. Arxeologik ma’lumotlarga ko‘ra, 
uning qoldiqlari Falastin hududida olib borilgan qazishmalar jarayonida 
miloddan avvalgi IV ming yillikka oid qatlamlardan topilgan [2]. 

Rossiyada no‘xat haqida dastlabki yozma ma’lumotlar XVIII asrning  
70-yillariga borib tarqaladi. Taniqli sayohatchi S.G. Gmelin o‘zining “Rossiya 
bo‘ylab sayohat” asarida ushbu ekin Kavkaz va Bolqon mamlakatlari orqali 
Rossiyaning Yevropa qismiga kirib kelganini va dastlab Qrim hududida keng 
tarqalganini qayd etgan [7]. Hozirgi kunda no‘xat Hindiston, Bangladesh, Pokiston 
hamda O‘rta Yer dengizi mintaqasidagi mamlakatlarda keng maydonlarda 
yetishtirilmoqda. Olimlarning ta’kidlashicha, mazkur hududlarda no‘xat ekinining 
keng tarqalishi va yuqori samaradorlik bilan yetishtirilishi, asosan, ushbu 
mintaqalarning iqlim sharoitlari ekinning biologik talablariga mos kelishi bilan 
bog‘liq [3]. 

No‘xat ekini baland  bo‘yli o‘sib birinchi pastki dukkaklari yerdan balandligi 
yerga nisbatan yuqorida joylashsa hosilini kombayn bilan yig‘ishtirib olish 
osonlashadi va o‘simlikdagi novdalar soni ko‘p bo‘lsa hosildorligi oshadi [10].  

Shu sababli ham no‘xat ekish muddatlari, sxemalari va nav xususiyatlariga 
bog‘liqligini tahlil etish alohida ahamiyat kasb etdi. 

Dehqonchilik madaniyati rivojlangan mamlakatlarda o‘simlik oqsili ishlab 
chiqarishni oshirish muhim vazifalardan biridir, chunki chorvachilik ratsionida 
protein yetishmovchiligi yem sarfining keskin ortishiga olib keladi [4]. 

Termiz muhandislik va agrotexnologiyalar universiteti mualliflari 
tomonidan no‘xat navlarining ekilishi, o‘sishi va hosildorligi o‘rganilgan. 
Maqolada no‘xat poyasi tik o‘sishi, sershox bo‘lishi va odatda 30–70 sm 
balandlikka ega bo‘lishi qayd etilgan. Shuningdek, ekish usuli va me’yori navning 
o‘sishi va hosildorligi bilan bog‘liqligi ko‘rsatilgan. [8]. Tadqiqot natijalari ekish 
muddati o‘simlikning o‘sishi va hosildorligiga sezilarli ta’sir qilishini ko‘rsatgan. 
Erta muddatda ekilgan no‘xatda vegetatsiya sharoiti nisbatan qulay bo‘lib, o‘sish 
ko‘rsatkichlari va biologik hosil yuqoriroq bo‘lgan [9]. Eronning Urmiya hududida 
o‘tkazilgan tajribada no‘xat 15 noyabr, 15 mart va 15 aprel muddatlarida, o‘simlik 
zichligi esa 17–45 tup/m² oralig‘ida o‘rganilgan. Mualliflar ekish muddati don 
hosiliga sezilarli ta’sir qilganini, ammo o‘simlik balandligiga ta’siri statistik 
jihatdan sezilarli bo‘lmaganini qayd etgan. [6]. Yirik urug‘li no‘xat navlarida  
72–120 kg/ga oralig‘idagi urug‘ me’yorlari o‘rganilgan. Tadqiqotda urug‘ me’yori 
120 kg/gadan 72 kg/ga gacha kamaytirilganda o‘simlik balandligi, unib chiqish 
darajasi va gullashgacha bo‘lgan davr ko‘rsatkichlarida pasayish kuzatilgan. Bu 
ekish me’yori o‘simlikning dastlabki rivojlanishi va poya shakllanishiga ta’sir 
qilishini ko‘rsatadi [5].   

 
TAJRIBA O‘TKAZISH USLUBI 
Ilmiy tadqiqot ishi Qoraqalpog‘iston  qishloq xo‘jaligi va agrotexnologiyalar  

instituti tajriba dalasida 2023-2026 yillar davomida o‘tkazildi.  
Dala tajribasida no‘xatning Polvon va Iftixor navlarini uch ekish muddatlarda 

(martning 3-dekadasi, aprelning 1-2- dekadalarida), uch ekish me’yorlarda (80, 
90 va 100kg/ga)   to‘rt takrorlanishda ekildi.  

Tajribalarning maqsad va vazifalaridan kelib chiqib, no‘xatning navlarida 
fenologik kuzatuvlar va hisob ishlari olib borildi.   

TAJRIBA NATIJALARI 
No‘xat navlarining poya balandligi shonalash, gullash, dukkaklash, pishish 

fazalarida aniqlandi. Polvon navi bilan Iftixor navida o‘simlik poyasi balandligi 
jihatidan bir-biriga yaqin bo‘lishi kuzatilib, Yulduz nazorat naviga nisbatan bir oz 
balandroq bo‘ldi. Erta 25-30 mart muddatda ekish no‘xat navlarining poyasi 
baland bo‘lib o‘sishiga imkon yaratdi. (3.7-jadvalga qarang). 

Polvon navini  erta (25-30  mart)  muddatda gektariga 100 kg miqdorida 
urug‘ sarflab ekilganda shonalash fazasida 23,8 sm, gullash fazasida 38,7 sm, 
dukkaklash fazasida 54,3 sm va pishish fazasida 56,6 sm ni tashkil qilib, 90 kg 
sarflangan variantga nisbatan fazalar bo‘yicha 0,7, 1,2, 1,8 va 2,3 sm ga va 80 kg 
me’yorda ekilgan variantga nisbatan 1,5, 2,6, 4,3 va 4,0 sm ga baland bo‘lib o‘sishi 
aniqlandi.  

5-10 aprel muddatda ekilganda o‘simlikning bo‘yi fazalar bo‘yicha o‘sib borib 
pishish fazasida ekish me’yorlari bo‘yicha 51,7, 53,5 va 55,6 sm balandlikka etishi 
aniqlandi. Bundan ko‘rinadiki gektariga 80 kg miqdorida urug‘ ekilgan variantga 
nisbatan ekish me’yorini oshirilgan variantlarda 1,8 va 3,9 sm ga baland  bo‘lib 
o‘sdi. 

Polvon navi kechroq 15-20 aprel kuni ekilgan muddatda o‘simlikning poyasi 
erta ekilgan muddatlarga nisbatan ancha past bo‘lib rivojlanishi kuzatildi va ekish 
me’yorlari bo‘yicha 48,6, 50,8, 51,9 sm balandlikda o‘sdi. Bunda ekish me’yori 100 
kg bo‘lgan variantda o‘simlikning bo‘yi kam (80,90 kg/ga) urug‘ ekilgan 
variantlarga nisbatan 3,3 va 1,1 sm ga baland  bo‘lib o‘sishi aniqlandi. 

Polvon navi erta muddatda (25-30  mart) ekilganga nisbatan 10 va 20 kun 
kechikib ekilgan muddatlarga nisbatan o‘simlik poyasi nisbatan baland bo‘lib 
o‘sishi kuzatilib, 5-10 aprel kunlari ekilganga nisbatan ekish me’yorlari bo‘yicha 
0,9, 0,8 va 1,0 sm ga hamda kech muddatga nisbatan (15-20 aprel) 4,0, 3,5, 4,7 sm 
ga balandroq bo‘lib o‘sishini ta’minladi. Buni no‘xat erta muddatda ekilganda 
bahorgi salqin havo va tuproqdagi tabiiy namlikdan yuqori darajada foydalanishi 
bilan izohlash mumkin. 

Iftixor navini  erta (25-30  mart)  muddatda gektariga 100 kg miqdorida urug‘ 
sarflab ekilganda shonalash fazasida 23,4 sm, gullash fazasida 40,2 sm, 
dukkaklash fazasida 52,2 sm va pishish fazasida 56,0 sm ni tashkil qilib, 90 kg 
sarflangan variantga nisbatan fazalar bo‘yicha 1,2, 1,1, 1,5 va 2,2 sm ga va 80 kg 
me’yorda ekilgan variantga nisbatan 2,1, 2,0, 3,5 va 3,8 sm ga baland bo‘lib o‘sishi 
aniqlandi.  

5-10 aprel muddatda ekilganda o‘simlikning bo‘yi fazalar bo‘yicha o‘sib borib 
pishish fazasida ekish me’yorlari bo‘yicha 51,5, 53,1 va 55,0 sm balandlikka etishi 
aniqlandi. Bundan ko‘rinadiki gektariga 80 kg miqdorida urug‘ ekilgan variantga 
nisbatan ekish me’yorini oshirilgan variantlarda 1,6 va 3,5 sm ga baland  bo‘lib 
o‘sdi. 

Iftixor navi kechroq 15-20 aprel kuni ekilgan muddatda o‘simlikning poyasi 
pishish fazasida ekish me’yorlari bo‘yicha 47,4, 49,1, 50,7 sm balandlikda o‘sdi. 
Bunda ekish me‘yori 100 kg bo‘lgan variantda o‘simlikning bo‘yi kam  

(80,90 kg/ga) urug‘ ekilgan variantlarga nisbatan 3,3 va 1,1 sm ga baland  bo‘lib 
o‘sishi aniqlandi. 

Iftixor navi erta muddatda (25-30  mart) ekilganga nisbatan 10 va 20 kun 
kechikib ekilgan muddatlarda o‘simlik poyasi nisbatan past bo‘lib o‘sishi 
kuzatilib, 5-10 aprel kunlari ekilganga nisbatan ekish me’yorlari bo‘yicha 0,7, 0,7 
va 1,0 sm ga hamda kech muddatga nisbatan (15-20 aprel) 4,8, 4,7, 5,3 sm ga 
balandroq bo‘lib o‘sishini ta’minladi.  

Yulduz nazorat navini  erta (25-30  mart)  muddatda gektariga 100 kg 
miqdorida urug‘ sarflab ekilganda  pishish fazasida 54,3 sm ni tashkil qilib, 90 kg 
sarflangan variantga nisbatan fazalar bo‘yicha 2,2 sm ga va 80 kg me’yorda 
ekilgan variantga nisbatan 3,0 sm ga baland bo‘lib o‘sishi aniqlandi.  5-10 aprel 
muddatda ekilganda o‘simlikning bo‘yi fazalar bo‘yicha o‘sib borib pishish 
fazasida ekish me’yorlari bo‘yicha 50,7, 52,3 va 53,2 sm balandlikka etishi 
aniqlandi. Bundan ko‘rinadiki gektariga 80 kg miqdorida urug‘ ekilgan variantga 
nisbatan ekish me’yorini oshirilgan variantlarda 1,6 va 2,5 sm ga baland  bo‘lib 
o‘sdi. 

1-jadval 
No‘xat navlarining fazalar bo‘yicha poya balandligi, 2024-2026 yy. 

Va
ri

an
t

ар
 

N
av

la
r 

Ekish muddatlari 
sana 

Ekish 
me‘yori 

kg 

O‘suv fazalari, sm 

shonalash gullash dukkaklash pishish 

1 

Yu
ld

uz
 (n

az
or

at
) 25-30 mart 

80 19,4 35,6 46,7 51,3 
2 90 20,9 37,9 48,1 52,1 
3 100 22,1 39,5 50,4 54,3 
4 

5-10 aprel 
80 18,3 32,4 45,6 50,7 

5 90 19,6 34,9 47,2 52,3 
6 100 20,7 36,1 48,3 53,2 
7 

15-20 aprel 
80 20,1 29,6 42,3 46,5 

8 90 20,8 33,4 45,6 48,6 
9 100 21,7 36,1 47,4 50,3 

10 

Po
lv

on
 

25-30 mart 
80 22,3 36,1 50,0 52,6 

11 90 23,1 37,5 52,5 54,3 
12 100 23,8 38,7 54,3 56,6 
13 

5-10 aprel 
80 20,5 35,2 49,2 51,7 

14 90 21,8 37,9 51,8 53,5 
15 100 22,3 35,8 53,2 55,6 
16 

15-20 aprel 
80 20,2 33,2 45,3 48,6 

17 90 21,6 35,3 47,2 50,8 
18 100 22,4 36,8 49,5 51,9 
19 

Ift
ix

or
 

25-30 mart 
80 21,3 38,2 48,7 52,2 

20 90 22,2 39,1 50,7 53,8 
21 100 23,4 40,2 52,2 56,0 
22 

5-10 aprel 
80 19,5 37,3 48,1 51,5 

23 90 22,3 38,4 49,8 53,1 
24 100 23,6 39,9 51,8 55,0 
25 

15-20 aprel 
80 18,7 35,2 45,2 47,4 

26 90 19,4 36,3 46,7 49,1 
27 100 21,5 38,7 48,1 50,7 

Yulduz navi kechroq 15-20 aprel kuni ekilgan muddatda o‘simlikning poyasi 
pishish fazasida ekish me’yorlari bo‘yicha 46,5, 48,6, 50,3 sm balandlikda o‘sdi. 
Bunda ekish me`yori 100 kg bo‘lgan variantda o‘simlikning bo‘yi kam  
(80,90 kg/ga) urug‘ ekilgan variantlarga nisbatan 3,8 va 1,7 sm ga baland  bo‘lib 
o‘sishi aniqlandi. 

Yulduz navi erta muddatda (25-30  mart) ekilganga nisbatan 10 va 20 kun 
kechikib ekilgan muddatlarda o‘simlik poyasi nisbatan past bo‘lib o‘sishi 
kuzatilib, 5-10 aprel kunlari ekilganga nisbatan ekish me’yorlari bo‘yicha 0,6, 0,2 
va 1,1 sm ga hamda kech muddatga nisbatan (15-20 aprel) 4,8, 3,5, 4,0 sm ga 
balandroq bo‘lib o‘sishini ta’minladi.  

Polvon navi erta muddatda (25-30 mart) ekilgan variantda pishish fazasida 
Yulduz nazorat variantga nisbatan o‘simliklar poyasi ekish me’yorlari bo‘yicha 
1,3, 2,2, 2,3 sm ga,  maqbul muddatda (5-10 aprel) 1,0, 1,2, 2,4 sm ga hamda kech 
ekilgan muddatda (15-20 aprel) 2,1, 2,2, 1,6 sm ga baland bo‘lib o‘sishi aniqlandi. 

Iftixor navi erta muddatda (25-30 mart) ekilgan variantda pishish fazasida 
Yulduz nazorat variantga nisbatan o‘simliklar poyasi ekish me’yorlari bo‘yicha 
0,9, 1,7, 1,7 sm ga,  maqbul muddatda (5-10 aprel) 0,8, 0,8, 1,8 sm ga hamda kech 
ekilgan muddatda (15-20 aprel) 1,2, 0,5, 0,4 sm ga baland bo‘lib o‘sishi aniqlandi. 

 
XULOSA 
Yuqoridagi natijalardan xulosa, Polvon navi Iftixor va Yulduz navlariga 

nisbatan o‘simlik poyasining baland bo‘lib o‘sishi, 5-10 aprel muddatda ekilganda 
hamda gektariga 90 kg miqdorida urug‘ sarflash no‘xatning o‘sishi va 
rivojlanishiga ijobiy ta’sir ko‘rsatishi aniqlandi. 

